
Үндэслэл: Монголчуудын дунд сүүлийн жилүүдэд 
амьдралын хэв маягийн өөрчлөлттэй холбоотойгоор 
халдварт бус өвчин нэмэгдэж байгаа нь цөөнгүй мэдээ 
баримт байна.1 Түүнчлэн чихрийн шижин хэв шинж-2 
нь ахимаг настанд зонхилон тохиолдох боловч уг өвчин 
өсвөр үе, залуучуудад харьцангуй түгээмэл байдлаар 
илрэх болжээ.2 
	 “Анагаах ухааны дөрвөн үндэс”-ийн номын 
“Увдисын үндэс”-ийн Шижин өвчнийг анагаах 55 
бүлэгт шижин өвчнийг булингар шээс гэж нэрлэн 
“Бадган өөх арвидсанаар тунгалаг өөх болохгүй шээс 
ба давсагт цувирсанаас булингар шээсийг үүсгэнэ гэж 
тэмдэглэгдсэн байна.3 Жүрү-5 жорын найрлагад Жүр 
үр (Phyllanthus emblica Linn.), Шар гаа (Curcuma longa 
Linn.), Шар мод (Berberies aristata DC.), Талын бирааги 
(Thlaspi arvense L.) Зэл зангуу (Tribulus terristris L.), 
зэрэг 5 ургамал ордог нийлмэл найрлагатай жор юм. 
Эдгээр ургамлуудад агуулагдах биологийн идэвхт 
нэгдлүүд нь нойр булчирхайн бета эсийг хамгаалах, 
өлөн үеийн глюкозын хэмжээг бууруулах инсулины 

дөжрөлийг багасгах нөлөөтэй байна. Аливаа эм, 
бэлдмэлийн үйлдлийн механизмыг түүнд агуулагдах 
биологийн идэвхт бодисуудтай уялдуулан шинжлэх 
ухааны үндэслэлтэй тайлбарлах нь ач холбогдолтой 
юм. Тиймээс бид судалгаандаа чихрийн шижингийн 
эсрэг Жүрү-5 жорд агуулагдах зарим биологийн идэвхт 
нэгдлийн агууламжийг тодорхойлохоор фитохимийн 
судалгааг зайлшгүй хийх шаардлагатай байгаа нь энэ 
судалгааг хийх үндэс болсон.

Зорилго: Жүрү-5 нийлмэл найрлагатай жорын зарим 
биологийн идэвхт нэгдлийн судалгааг хийх.

Зорилт:
1.	 Жүрү-5 жорд агуулагдах полифенолт нэгдлийн 

агууламжийг тодорхойлох.
2.	 Жүрү-5 жорд агуулагдах рутины хэмжээг тогтоох.
3.	 Жүрү-5 жорд агуулагдах кверцитиний 

агууламжийг тодорхойлох. 
. 

Товч утга: Уламжлалт анагаах ухааны эмийн ном, судруудад олон 
тооны жор, ургамлын гаралтай түүхий эдийг чихрийн шижин өвчний 
эмчилгээнд хэрхэн хэрэглэх тухай заасан байдаг. Жүрү-5 жорд жүр үр 
(Phyllanthus emblica Linn.), шар гаа (Сurcuma longa Linn.), шар мод 
(Berberies aristata DC.), талын бирааги (Thlaspi arvense L.), зэл зангуу 
(Tribulus terristris L.), зэрэг ургамлуудаар найрлагатай нийлмэл жор юм. 
Бид уламжлалт Жүрү-5 жорд агуулагдах биологийн идэвхт нэгдлүүдийг 
стандарт бодисуудтай харьцуулан нимгэн үет хроматографийн аргаар 
танихад фенолт нэгдэл (галлын хүчил Rf=0.95), түүний уламжлал 
флавоноид (рутин Rf=0.77, кверцетин Rf=0.57, кемпферол Rf=0.73), 
алкалоид (аконитин Rf=0.15, 0.29, берберин Rf=0.16, гармин Rf=0.77, 
гармалин Rf=0.28), иридоид (генипозид Rf=0.92, гентеопикрозид 
Rf=0.55), будагч бодис (куркумин Rf=0.91), эфирийн тос (эугенол 
Rf=0.65), стероидны сапонин (Rf=0.65) тус тус илэрч байв. Эдгээр 
биологийн идэвхт нэгдлүүдийн тоон агууламжийг хэт ягаан туяаны 
спектрофотометрээр тодорхойлсон болно. Үүнд полифенолт нэгдлийн 
агууламжийг галлын хүчилд шилжүүлэн тооцоход 8.31±0.8% байв. 
Нийлбэр флавоноидын тоон хэмжээг рутинд шилжүүлэн тооцоход 
3.19±0.2%, харин кверцетинээр тооцоход 0.485±0.005%-ийн 
агууламжтайгаар тодорхойлогдлоо.

Флавноид
Рутин
Кверцетин



Эрүүл Мэндийн Шинжлэх Ухаан Сэтгүүл

Vol.17, № 6, (62) 2021- 39 -

Арга аргачлал: Энэхүү туршилт судалгааг Уламжлалт 
Анагаах Ухаан, Технологийн хүрээлэнгийн ЭШ-
нийТөвийн фитохимийн лабораторид гүйцэтгэв.
Фитохимийн судалгааг явуулахдаа биоорганик химид 
түгээмэл хэрэглэгддэг нимгэн үет хроматографи 
(НҮХ), хэт ягаан туяа (ХЯТ)-ны спектрофотометрийн 
аргуудыг ашиглан гүйцэтгэсэн болно.Бид зохих орц 
найрлагаар бэлтгэсэн Жүрү-5 жор бэлдмэлээс 1.0 г 
жинлэн авч 70% этанол, метанол, хлороформ зэрэг 
органик уусгагчид хандлан судалгаанд хэрэглэсэн 
болно.

Үр дүн: Уламжлалт Жүрү-5 жорд зонхилон агуулагдах 
биологийн идэвхт бодисуудыг стандарт бодисуудтай 
харьцуулан нимгэн үет хроматографи (НҮХ), явуулан 
хэт ягаан туяа (ХЯТ)-ны гэрлээр шарж, илрүүлэгч 
урвалжаар тодруулахад фенолт нэгдэл (галлын хүчил 
Rf=0.95), түүний уламжлал флавоноид (рутин Rf=0.77), 
кверцетин Rf=0.57, кемпферол Rf=0.73) будагч бодис 
(куркумин Rf=0.91) мөн алкалоид (аконитин Rf=0.15, 
0.29, берберин Rf=0.16, гармин Rf=0.77, гармалин 
Rf=0.28), иридоид (генипозид Rf=0.92, гентеопикрозид 

Rf=0.55), эфирийн тос (эугенол Rf=0.65), стероидны 
сапонин (Rf=0.65) тус тус илэрч байв. Эдгээр биологийн 
идэвхт нэгдлүүд нь Жүрү-5 жорын найрлага дахь 
эмийн түүхий эдүүдэд зонхилон агуулагддаг болохыг 
эрдэмтэд судалж тогтоосон байна. 
	 Жүрү-5 жорд агуулагдах биологийн идэвхт 
полифенолт нэгдлийг галлын хүчилд, түүний 
уламжлал нийлбэр флавоноидыг рутин болон 
кверцетинд тус тус шилжүүлэн хэт ягаан туяа 
(ХЯТ)-ны детектор 760 нм, 500 нм, 430 нм долгионы 
уртад спектрофотометрийн багажинд хэмжиж 
тодорхойлов. Стандарт бодисоор галлын хүчил, 
рутин, кверцетиныг ашиглав. Тодорхойлолтонд тус 
бүрийн гэрэл шингээлт болон концентрацийн шугаман 
хамаарал (галлын хүчил Y=7.008*X-0.0026, R²=0.9999, 
рутин Y=11.815*X-0.0092, R2=0.9989, кверцетин 
Y=0.0242*X-0.0427, R²=0.9990)-ын коэффициентоор 
тооцоход нийлбэр фенолт нэгдэл 8.31±0.8%, нийлбэр 
флавоноид рутинд шилжүүлэн тооцоход 3.19±0.2%, 
харин кверцетинээр тооцоход 0.485±0.005% тус тус 
агуулагдаж байна. (хүснэгт 1) Стандарт бодисоор 
галлын хүчил, рутин, кверцетиныг ашиглав. 

Хүснэгт 1. Жүрү-5 жорд агуулагдах тодорхойлсон биоидэвхт нэгдлүүд
 Полифенолт нэгдэл Нийлбэр флавоноид (рутин) (кверцетин) 

Дээж СФМ-1 СФМ-2 СФМ-1 СФМ-2 СФМ-1 СФМ-2 

1 9.22 7.44 3.52 2.89 0.49 0.49 

2 8.47 7.74 3.36 3.1 0.48 0.48 

3 9.38 7.61 3.36 2.91 0.49 0.48 

Дундаж 9.22 7.61 3.41 2.91 0.4867 0.485 

% RSD 0.4858 0.1504 0.092 0.116 0.00577 0.00547 

Тохирц 6 6 6 

Дундаж (СФМ1,СФМ2) 8.31 3.190 0.485 

%RSD 0.845 0.262 0.0055 

Аргын баталгаажилт: Судалгааны аргын 
баталгаажилтыг нарийвчлал (таарц, тохирц) шалгуур 
үзүүлэлтийн дагуу тодорхойлж, үр дүнгийн хоорондын 
зөвшөөрөгдөх зөрүүг стандарт алдааны хазайлт (2%-
иас ихгүй)-аар тооцсон болно.4 (Хүснэгт 1)

Хэлцэмж: Уламжлалт анагаах ухаанд ЧШӨ-ний эсрэг 
үйлдэлтэй 1200 гаруй ургамлууд байдаг. ЧШӨ-ний 
эсрэг ургамлын гаралтай нийлмэл жорууд нь ихэвчлэн 
3-25 найрлагатай ба эмийн ургамлаас гадна эрдэс, 
амьтны гаралтай түүхий эдүүд орсон гэж судлаачид 
хэлсэн байна.5,6

	 Дээрх тодорхойлогдсон бодисууд нь 
биологийн олон талын идэвхийг үзүүлдэг байна. 
Тухайлбал, Шар гаа, Жүр үрэнд зонхилон агуулагдах 
биоидэвхт бодисууд нь эмнэлзүйн судалгаагаар цусан 
дахь глюкозын хэмжээг бууруулах, инсулинд мэдрэг 
чанарыг дээшлүүлэх, өөх тосны солилцоог сайжруулах 
нөлөө үзүүлдэг нь тогтоогджээ. Жүр үр болон Шар 
модонд агуулагдах фенолт нэгдэл (таннин), алкалоид 
(берберин) нь цусан дахь глюкоз, өөх тосны хэмжээг 
бууруулах, нөлөөтэй. Харин Шар гааны куркумин нь 
чихрийн шижин үүсгэсэн харханд катарактын эсрэг 
нөлөө үзүүлсэн ба сесквитерпен зэрэг нь исэлдэлтийн 
эсрэг, хавдрын эсрэг, үрэвслийн эсрэг нөлөөтэй байна 
гэж дурьджээ.7

	 Мөн Зэл зангуугаас ялгасан сапонин цусан 

дахь глюкозын хэмжээг бууруулах, гликолизжсэн 
гемоглобин, триглицеридийн хэмжээг бууруулах 
нөлөөтэй нь тогтоогдсон.8 Талын бираагид олон 
тооны фермент, уураг, өөх тосноос гадна флавоноид 
(кверцетин) агуулагддаг бөгөөд инсулиний шүүрэл ба, 
өөхний исэлдэлтийг бууруулах нөлөөтэйг тогтоожээ.9
	 Ж.Чодэн, П.Молор-Эрдэнэ нарын чихрийн 
шижингийн хэв шинж 2-той 30 өвчтнийг хамруулсан 
тэмтрүүл судалгаагаар Жүрү-5 жор өлөн үеийн 
глюкозын хэмжээ, биеийн жин, чихрийн шижингийн 
үеийн ам цангах, олон шээх, их идэх, ядарч сульдах зэрэг 
шинж тэмдгүүдийг статистик ач холбогдолтойгоор 
бууруулсан болохыг тодорхойлжээ.10 Монгол улсад 
антидиабет-3, жүр үр-4, юна-4 зэрэг нийлмэл 
найрлагатай эм, бэлдмэлүүд цусан дахь глюкозын 
хэмжээг бууруулах, исэлдэлтийн эсрэг нөлөөтэй болох 
нь эмнэлзүйн өмнөх туршилт судалгаагаар тогтоогдсон 
байна.11.12 Олон улсад хийгдсэн цөөнгүй судалгаагаар 
ургамалд агуулагдах флавон (апигенин), флавонол 
(кемпферол, эриодиктиол), флавонон, флавонол 
(катехин), изофлавоноид (генистейн), фенолын хүчил 
(куркумин, колхицин) зэрэг нь фенолт нэгдлийн 
уламжлалууд ЧШ-ийн үед үрэвслийн эсрэг нөлөө 
үзүүлж, инсулинид мэдрэг чанарыг сайжруулах нөлөө 
үзүүлдэг нь тогтоогджээ. Иймд бид фитохимийн 
судалгаагаар ниййлмэл найрлагатай Жүрү-5 жорд 
агуулагдах биологийн идэвхт нэгдлийг нимгэн үет 



Эрүүл Мэндийн Шинжлэх Ухаан Сэтгүүл

Vol.17, № 6, (62) 2021 - 40 -

хроматографиар таньж илрүүлэх, тоон агууламжийг 
хэт ягаан туяаны спектрофотометрээр тодорхойлсон нь 
гадаад, дотоодын эрдэмтэн судлаачдын судалгааны үр 
дүнтэй нийцэж байна.

Дүгнэлт:
1.	 Жүрү-5 жорд агуулагдах нийлбэр полифенолт 

нэгдлийн агууламж 8.31% тодорхойлогдлоо. 
2.	 Жүрү-5 жорд агуулагдах рутины хэмжээ 3.19 % 

байсан. 
3.	 Жүрү-5 жорд агуулагдах кверцитиний агууламж 

0.485 % байлаа. 
 
Талархал: Энэхүү судалгааг хийхэд гүн туслалцаа 
үзүүлсэн Уламжлалт Анагаах Ухаан, Технологийн 
Хүрээлэнгийн хамт олонд талархал илэрхийлье.

Results of some biological activity compounds 
Study of “Juru-5”

Background: Many traditional recipes such as Juru-5 have been used for the treatment of diabetes mellitus in tradition-
al medicine. There are five plants in Juru-5, Phyllanthus emblica Linn., Curcuma longa Linn., Berberies aristata DC., 
Thlaspi arvense L., and Tribulus terristris L. The bioactive compounds of these plants have effects to protect pancreatic 
beta cells and lower fasting glucose level. 
Objective: The aim of this study was to determine certain bioactive compounds in Juru-5.
Method: We weighed 1.0 g of powdered Juru-5 recipe to prepare extract and compared with standard gallic acid and 
caffeic acid using thin-layer chromatography to determine the total phenolic compound. Moreover, we compared with 
standard quercetin, caempherol and rutin using thin-layer chromatography to determine the total flavonoids.
Results: We compared the bioactive compounds in the traditional Juru-5 recipe with standard substances by thin-layer 
chromatography. According to our experimental result, phenolic compound (gallic acid Rf=0.95) and its derivatives fla-
vonoids (rutin Rf=0.77, quercetin Rf=0.57, campherol Rf=0.73), respectively, detected. Quantitative concentrations of 
these bioactive compounds were determined by UV spectrophotometry. 
Conclusions: The total polypenolic content was 8.31±0.8% (gallic acid equivalents). And the total amount of rutin was 
determined to be 3.19±0.2% and quercetin was 0.485±0.005% in Juru-5 recipe.

Keywords: polyphenolic compounds, flavonoids, rutin, quercetin


